
W Gabra tal-gurisprudenza

SENTENZA TAL-QORTI TAL-GUSTIZZJA (It-Tieni Awla)

9 ta’ Dicembru 2021 *

“Rinviju ghal dec¢izjoni preliminari — Direttiva 2003/88/KE — Organizzazzjoni tal-hin
tax-xoghol — Protezzjoni tas-sahha u tas-sigurta tal-haddiema — Artikolu 7(1) — Dritt
ghal-leave annwali mhallas — Livell ta’ remunerazzjoni — Remunerazzjoni mnaqqgsa minhabba
inkapacita ghax-xoghol”

Fil-Kawza C-217/20,

li ghandha bhala suggett talba ghal decizjoni preliminari skont 1-Artikolu 267 TFUE, imressqa
mir-Rechtbank Overijssel (il-Qorti Distrettwali ta’ Overijssel, il-Pajjizi 1-Baxxi), permezz ta’
decizjoni tal-20 ta’ Mejju 2020, li waslet fil-Qorti tal-Gustizzja fil-25 ta’ Mejju 2020, fil-procedura
XXXX

Vs

Staatssecretaris van Financién,

IL-QORTI TAL-GUSTIZZJA (It-Tieni Awla),

komposta minn A. Arabadjiev, President tal-Ewwel Awla, li qieghed jagixxi bhala President
tat-Tieni Awla, I. Ziemele (Relatrici), T. von Danwitz, P. G. Xuereb u A. Kumin, Imhallfin,

Avukat Generali: G. Hogan,

Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghall-Gvern Olandiz, minn M. A. M. de Ree, K. Bulterman u J. M. Hoogveld, bhala agenti,

— ghall-Kummissjoni Ewropea, minn H. van Vliet u C. Valero, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tat-8 ta’ Lulju 2021,

taghti l-prezenti

* Lingwa tal-kawza: I-Olandiz.

MT

SENTENZA TAD-9.12.2021 — Kawza C-217/20
STAATSSECRETARIS VAN FINANCIEN (REMUNERAZZJONI MATUL IL-LEAVE ANNWALI MHALLAS)

Sentenza
It-talba ghal dec¢izjoni preliminari tirrigwarda l-interpretazzjoni tal-Artikolu 7
tad-Direttiva 2003/88/KE tal-Parlament Ewropew u tal-Kunsill tal-4 ta’” Novembru 2003 li
tikkoncerna certi aspetti tal-organizzazzjoni tal-hin tax-xoghol (GU Edizzjoni Specjali bil-Malti,
Kapitolu 5, Vol. 4, p. 381).
Din it-talba tressqet fil-kuntest ta’ tilwima bejn ir-rikorrent fil-kawza prin¢ipali u

l-iStaatssecretaris van Financién (is-Segretarju tal-Istat ghall-Finanzi, il-Pajjizi 1-Baxxi) dwar
l-ammont tar-remunerazzjoni li ghalih ir-rikorrent ghandu dritt ghal leave annwali mhallas.

I1-kuntest guridiku

Id-dritt tal-Unjoni
II-premessi 2 u 4 sa 6 tad-Direttiva 2003/88 jipprovdu:
“(2) L-Artikolu 137 [KE] jipprovdi li 1-Komunita ghandha tappoggja u tikkumplementa

l-attivitajiet ta’ 1-Istati Membri bil-ghan li ttejjeb 1-ambjent tax-xoghol u tipprotegi s-sahha
u s-sigurta tal-haddiema. [...]

(4) It-titjib tas-sigurta, l-igene u s-sahha tal-haddiema fil-post tax-xoghol huwa ghan li
m’ghandux ikun subordinat semplicement ghal ragunijiet ekonomici.

(5) Il-haddiema kollha ghandhom ikollhom perjodi adekwati ta’ serhan. [...]

(6) Akkont ghandu jittiehed tal-prin¢ipji ta’ 1-Organizzazzjoni Internazzjonali tax-Xoghol (ILO)
fir-rigward ta’ l-organizzazzjoni tal-hin tax-xoghol, inkluzi dawk relatati max-xoghol ta’
bil-lejl.”

L-Artikolu 1 ta’ din id-direttiva, intitolat “Ghan u skop”, jipprevedi:

“1. Din id-Direttiva tistabbilixxi htigiet minimi tas-sigurta u s-sahha ghall-organizzazzjoni tal-hin
tax-xoghol.

2. Din id-Diretiva tapplika ghal:

(a) il-perjodi minimi ta’ [...] leave annwali [...]

[...]"

L-Artikolu 7 tal-imsemmija direttiva, intitolat “Leave annwali”, jipprovdi:

“1. L-Istati Membri ghandhom jiehdu l-mizuri mehtiega halli jassiguraw li kull haddiem ikun
intitolat ghal-leave annwali bil-hlas ta’ mill-anqas erba’ gimghat b’konformita mal-kondizzjonijiet

ghall-intitolament ghal, u l-ghoti ta’, leave bhal dan stabbilit bil-legislazzjoni nazzjonali u/jew
bil-prattika.

2. Il-perjodu minimu ta’ leave annwali bil-hlas ma jistax ikun mibdul b’pagament ta’ benefic¢ji
bhala kumpens, apparti minn meta r-relazzjoni ta’ l-impieg tkun giet itterminata.”

Id-dritt Olandiz

Skont 1-Artikolu 22(1) tal-Algemeen Rijksambtenarenreglement (ir-Regolament Generali
tas-Servizz Pubbliku), fil-verzjoni tieghu applikabbli ghall-kawza principali, (iktar ’il quddiem
1-“ARAR”) l-uffi¢jal ghandu dritt ghal leave kull sena biz-zamma tar-remunerazzjoni shiha tieghu.

L-Artikolu 37 tal-ARAR jipprevedi:

“l. Fil-kaz ta’ inkapacita ghax-xoghol minhabba mard, l-uffi¢jal ghandu dritt ghaz-zamma
tar-remunerazzjoni kollha tieghu ghal perijodu ta’ 52 gimgha. Jekk, fi tmiem dan il-perijodu,
is-sitwazzjoni ta’ inkapacita ghax-xoghol tippersisti, huwa jircievi 70% tal-ammont
tar-remunerazzjoni tieghu.

[...]

5. B’deroga mill-ewwel subparagrafu, l-uffi¢cjal huwa intitolat, wara t-tmiem tal-perijodu
ta’ 52 gimgha msemmi fl-ewwel subparagrafu, ghall-kontinwazzjoni tal-hlas tar-remunerazzjoni
kollha tieghu ghan-numru ta’ sighat li hadem jew li kien jahdem li kieku xoghol xieraq kien gie
offrut lilu.”

Il-kawza principali u d-domandi preliminari

Ir-rikorrent fil-kawza principali huwa impjegat mill-Belastingdienst (I-Awtorita Fiskali, il-Pajjizi
l-Baxxi). Mill-24 ta’ Novembru 2015, huwa tqieghed finkapacita parzjali ghax-xoghol fit-tul
minhabba mard u jibbenefika minn mizura ta’ ta’ reintegrazzjoni.

Skont 1-Artikolu 37(1) tal-ARAR, ir-rikorrent fil-kawza principali rc¢ieva r-remunerazzjoni shiha
tieghu ghall-ewwel sena ta’ inkapacita ghax-xoghol, jigifieri sal-24 ta’ Novembru 2016, u
mbaghad 70 % tal-ammont taghha minn din id-data. Madankollu, skont dan 1-Artikolu 37(5),
huwa zamm ir-remunerazzjoni shiha tieghu ghas-sighat li matulhom huwa tqies li kien kapaci
jahdem.

Matul il-leave annwali 1li r-rikorrent fil-kawza prin¢ipali ha mill-25 ta’ Lulju sas-
17 ta’ Awwissu 2017, huwa nghata allowance ta’ ammont ekwivalenti ghal dak
tar-remunerazzjoni li kien ir¢ieva mill-24 ta” Novembru 2016, jigifieri 70 % tar-remunerazzjoni
tieghu ghas-sighat li matulhom huwa kien finkapacita ghax-xoghol u 100% ta’ din
ir-remunerazzjoni ghas-sighat li matulhom huwa kien megqjus bhala kapaci jahdem.

Permezz ta’ Iment imressaq quddiem is-Segretarju tal-Istat ghall-Finanzi, ir-rikorrent fil-kawza
principali kkontesta l-ammont ta’ din ir-remunerazzjoni, billi allega li, matul dan il-leave, huwa
kellu jir¢ievi r-remunerazzjoni shiha tieghu. Peress li s-Segretarju tal-Istat ghall-Finanzi ¢cahad dan
l-ilment permezz ta’ decizjoni tat-13 ta’ Ottubru 2017, ir-rikorrent fil-kawza prin¢ipali pprezenta
appell minn din id-dec¢izjoni quddiem ir-Rechtbank Overijssel (il-Qorti Distrettwali ta’ Overijssel,
il-Pajjizi 1-Baxxi), il-qorti tar-rinviju.

Din tal-ahhar tirrileva li, bis-sahha tal-Artikolu 22(1) tal-ARAR, l-uffi¢jal ghandu dritt ghal leave
mhallas kull sena biz-zamma tar-“remunerazzjoni shiha” tieghu. Hija tqis li dan il-kuncett ta’
“remunerazzjoni shiha” huwa relatat mar-remunerazzjoni dovuta matul il-perijodu ta’ xoghol
precedenti ghal dak li matulu jintalab il-leave annwali (iktar il quddiem il-“perijodu ta’
referenza”), jigifieri, fil-kawza principali, mar-remunerazzjoni msemmija fil-punt 10 ta’ din
is-sentenza. Konsegwentement, il-pozizzjoni tas-Segretarju tal-Istat ghall-Finanzi hija konformi
mal-legizlazzjoni nazzjonali.

Barra minn hekk, il-qorti tar-rinviju tirrileva li ghalkemm id-Direttiva 2003/88 tiggarantixxi
d-dritt li wiehed jibbenefika minn leave annwali mhallas ta’ mill-inqas erba’ gimghat, inkluz
fil-kaz ta’ inkapacita totali ghax-xoghol, hija ma tinkludi l-ebda indikazzjoni fir-rigward
tal-ammont tar-remunerazzjoni li ghandha tithallas matul dan il-leave annwali.

Din il-qorti tfakkar li, fis-sentenzi taghha tas-16 ta’ Marzu 2006, Robinson-Steele et (C-131/04 u
C-257/04, EU:C:2006:177), kif ukoll tal-20 ta’ Jannar 2009, Schultz-Hoff et (C-350/06 u C-520/06,
EU:C:2009:18), il-Qorti tal-Gustizzja gieset li, matul il-leave annwali tieghu, haddiem ghandu
jircievi r-remunerazzjoni “normali” tieghu. Fdan ir-rigward, l-imsemmija qorti tindika li
l-ammont tar-remunerazzjoni li rc¢ieva r-rikorrent fil-kawza princ¢ipali matul il-leave annwali
tieghu huwa l-istess bhal dak li huwa rcieva matul il-perijodu ta’ referenza.

Madankolly, il-qorti tar-rinviju tindika wkoll li 1-Qorti tal-Gustizzja, fil-punt 25 tas-sentenza tal-
20 ta’ Jannar 2009, Schultz-Hoff et (C-350/06 u C-520/06, EU:C:2009:18), ipprecizat li l-iskop
tad-dritt ghal-leave annwali mhallas huwa differenti minn dak tad-dritt ghal-leave tal-mard.

Fid-dawl ta’ din il-kunsiderazzjoni, hija tistaqsi jekk il-fatt li jittieched inkunsiderazzjoni,
ghall-finijiet tad-determinazzjoni tal-ammont tar-remunerazzjoni dovuta matul perijodu ta’ leave
annwali mhallas, tat-tnaqqis fir-remunerazzjoni wara sitwazzjoni ta’ inkapacita ghax-xoghol
jaffettwax id-dritt ghal-leave annwali mhallas tal-haddiem ikkoncernat.

F'dawn i¢-¢irkustanzi, ir-Rechtbank Overijssel (il-Qorti Distrettwali ta’ Overijssel) iddecidiet li
tissospendi l-pro¢edura quddiemha u li taghmel lill-Qorti tal-Gustizzja d-domandi preliminari li

gejjin:

“1) L-Artikolu 7(1) tad-[Direttiva 2003/88] ghandu jigi interpretat fis-sens li I-haddiem li jezercita
d-dritt tieghu ghal-leave annwali ma jitlifx, minhabba fhekk, ir-remunerazzjoni tieghu jew
parti minnha? Jew inkella din id-dispozizzjoni ghandha tigi interpretata fis-sens li -haddiem
izomm ir-remunerazzjoni tieghu meta huwa jezercita d-dritt tieghu ghal-leave annwali,
indipendentement mir-raguni li ghaliha huwa ma jahdimx matul il-leave tieghu?

2) L-Artikolu 7(1) tad-[Direttiva 2003/88] ghandu jigi interpretat fis-sens li jipprekludi
dispozizzjonijiet jew prattiki nazzjonali skont liema haddiem li jkun finkapacita ghax-xoghol
minhabba mard u li jiehu I-leave annwali tieghu jzomm ir-remunerazzjoni tieghu fil-livell li
huwa kellu qabel ma ha l-leave annwali tieghu, anki jekk, minhabba I-perijodu twil
tal-inkapacita ghax-xoghol tieghu, din ir-remunerazzjoni tkun inqas minn dik li
tikkorrispondi ghal kapacita shiha ghax-xoghol?

3) Id-dritt ta’ kull haddiem ghal-leave annwali mhallas taht 1-Artikolu 7 tad-[Direttiva 2003/88] u

l-gurisprudenza stabbilita tal-Qorti tal-Gustizzja ghandu jigi interpretat fis-sens li huwa
jipprekludi t-tnaqqis tar-remunerazzjoni waqt leave mehud matul inkapacita ghax-xoghol?”

Fuq id-domandi preliminari

Permezz tad-domandi preliminari taghha, li ghandhom jigu ezaminati flimkien, il-qorti tar-rinviju
tistagsi, essenzjalment, jekk 1-Artikolu 7(1) tad-Direttiva 2003/88 ghandux jigi interpretat fis-sens
li jipprekludi dispozizzjonijiet u prattiki nazzjonali li bis-sahha taghhom, meta haddiem
f'sitwazzjoni ta’ inkapacita ghax-xoghol minhabba mard jezercita d-dritt tieghu ghal-leave annwali
mhallas, it-tnaqqis, wara l-inkapacita ghax-xoghol, tal-ammont tar-remunerazzjoni li huwa r¢ieva
matul il-perijodu ta’ referenza, jittiehed inkunsiderazzjoni sabiex jigi ddeterminat l-ammont ta’
remunerazzjoni li ser jithallas ghal-leave annwali mhallas tieghu.

Fl-ewwel lok, ghandu jitfakkar li, kif jirrizulta mill-formulazzjoni nnifisha tal-Artikolu 7(1)
tad-Direttiva 2003/88, din id-dispozizzjoni tistabbilixxi favur kull haddiem dritt ghal-leave
annwali mhallas ta’ mill-inqas erba’ gimghat. Dan id-dritt ghandu jitqies li huwa principju
tad-dritt so¢jali tal-Unjoni li ghandu importanza partikolari u li ghandu jigi implimentat
mill-awtoritajiet ~ nazzjonali ~ kompetenti  biss  fil-limiti = stipulati = espressament
mid-Direttiva 2003/88 stess (ara, f'dan is-sens, is-sentenza tal-25 ta’ Gunju 2020, Varhoven
kasatsionen sad na Republika Bulgaria u Iccrea Banca SpA, C-762/18 u C-37/19, EU:C:2020:504,
punt 53 kif ukoll il-gurisprudenza ccitata).

Fit-tieni lok, peress li d-dritt ghal-leave annwali mhallas huwa stabbilit mill-Artikolu 7(1)
tad-Direttiva 2003/88, ghandu jigi rrilevat li d-dispozizzjonijiet taghha huma intizi, kif jirrizulta
mill-premessa 4 taghha, ghat-titjib tas-sigurta, tal-igjene u tas-sahha tal-haddiema fuq ix-xoghol.

Barra minn hekk, il-premessa 5 ta’ din id-direttiva tippreciza li “[i]l-haddiema kollha ghandhom
ikollhom perjodi adekwati ta’ serhan”.

Konsegwentement, 1-Artikolu 1 tal-imsemmija direttiva jipprevedi li din tal-ahhar tistabbilixxi
rekwiziti minimi ta’ sigurta u ta’ sahha fil-qasam tal-organizzazzjoni tal-hin tax-xoghol u li hija
tapplika, b’mod partikolari, ghall-perijodi minimi ta’ leave annwali.

Fid-dawl ta’ dawn l-ghanijiet, huwa stabbilit li d-dritt ghal leave annwali, stabbilit fl-Artikolu 7
tad-Direttiva 2003/88, ghandu skop doppju, jigifieri li jippermetti li l-haddiem jistrieh
mit-twettiq tal-kompiti li huwa obbligat li jwettaq skont il-kuntratt ta’ xoghol tieghu, minn naha,
u li jgawdi perijodu ta’ rilassament u rikreazzjoni, min-naha l-ohra (sentenza tal-
25 ta’ Gunju 2020, Varhoven kasatsionen sad na Republika Bulgaria u Iccrea Banca SpA,
C-762/18 u C-37/19, EU:C:2020:504, punt 57 kif ukoll il-gurisprudenza ¢¢itata).

Fil-fatt, il-haddiem ghandu normalment ikun jista’ jibbenefika minn mistrieh effettiv, sabiex
jipprezerva s-sigurta tieghu u s-sahha tieghu (ara, f'dan is-sens, is-sentenza tal-20 ta’ Jannar 2009,
Schultz-Hoff et, C-350/06 u C-520/06, EU:C:2009:18, punt 23).

Barra minn hekk, l-iskop tad-dritt ghal-leave annwali mbhallas stabbilit fl-Artikolu 7(1)
tad-Direttiva 2003/88, li jiddistingwi dan il-leave minn tipi ohra ta’ leave li ghandhom skopijiet
differenti, bhad-dritt ghal-leave tal-mard li huwa intiz li jippermetti lill-haddiem li jirkupra minn
marda (ara, f'dan is-sens, is-sentenza tat-30 ta’ Gunju 2016, Sobczyszyn, C-178/15, EU:C:2016:502,
punt 25), huwa bbazat fuq il-premessa li l-haddiem effettivament hadem matul il-perijodu ta’
referenza. Fil-fatt, -ghan ta’ din id-direttiva, li jikkonsisti fil-fatt li 1-haddiem ikun jista’ jkollu
perijodu ta’ mistrieh, ta’ serhan u ta’ rikreazzjoni sabiex jipprezerva s-sigurta tieghu u s-sahha
tieghu jipprezumi li dan il-haddiem ikun prec¢edentement ezercita attivita li tiggustifika li
jinghatalu l-benefic¢ju ta’ tali perijodu. Minn dan jirrizulta li d-drittijiet ghal-leave annwali

mhallas ghandhom bhala principju jigu ddeterminati skont perijodi ta’ xoghol effettiv imwettqa
skont il-kuntratt ta’ xoghol (ara, f'dan is-sens, is-sentenza tal-25 ta’ Gunju 2020, Varhoven
kasatsionen sad na Republika Bulgaria u Iccrea Banca SpA, C-762/18 u C-37/19, EU:C:2020:504,
punt 58 kif ukoll il-gurisprudenza c¢¢itata).

Fit-tielet lok, fdan il-kuntest, il-Qorti tal-Gustizzja pprecizat li l-espressjoni “leave annwali
mhallas”, li tinsab fl-Artikolu 7(1) tad-Direttiva 2003/88, tfisser li, tul il-“leave annwali”, fis-sens
ta’ din id-direttiva, ir-remunerazzjoni ghandha tibqa’ tithallas u li, fi kliem iehor, il-haddiem
ghandu jir¢ievi r-remunerazzjoni normali ghal dan il-perijodu ta’ mistrieh (sentenza tat-
13 ta’ Dicembru 2018, Hein, C-385/17, EU:C:2018:1018, punt 32 u l-gurisprudenza ccitata).

Fil-fatt, il-haddiem ghandu jitqieghed, meta jezercita d-dritt tieghu ghal-leave annwali mhallas,
fsitwazzjoni li hija, fir-rigward tas-salarju, komparabbli mal-perijodi ta’ xoghol (sentenza tat-
13 ta’ Dicembru 2018, Hein, C-385/17, EU:C:2018:1018, punt 33 u l-gurisprudenza ccitata).

Ghaldagstant, ghalkemm l-istruttura tar-remunerazzjoni normali tal-haddiem taqa’, bhala tali,
taht id-dispozizzjonijiet u l-prattiki rregolati mid-dritt tal-Istati Membri, din ma jistax ikollha
effett fuq id-dritt tal-haddiem li jgawdi, matul il-perijodu tieghu ta’ mistrieh u ta’ serhan, minn
kundizzjonijiet ekonomici komparabbli ma’ dawk li jikkoncernaw it-twettiq tax-xoghol tieghu
(sentenza tat-13 ta’ Dicembru 2018, Hein, C-385/17, EU:C:2018:1018, punt 34 u l-gurisprudenza
¢citata).

Barra minn hekk, f¢erti sitwazzjonijiet specifi¢i li fihom il-haddiem ma jkunx kapaci jwettaq
il-funzjonijiet tieghu, l-Istat Membru ma jistax jissuggetta d-dritt ghal-leave annwali mhallas
ghall-obbligu li I-haddiem ikun effettivament hadem (sentenza tal-25 ta’ Gunju 2020, Varhoven
kasatsionen sad na Republika Bulgaria u Iccrea Banca SpA, C-762/18 u C-37/19, EU:C:2020:504,
punt 59 kif ukoll il-gurisprudenza ccitata).

Dan japplika, b’'mod partikolari, f'dak li jirrigwarda 1-haddiema li huma fuq leave tal-mard matul
il-perijodu ta’ referenza. Fil-fatt, kif jirrizulta mill-gurisprudenza tal-Qorti tal-Gustizzja, fid-dawl
tad-dritt ghal-leave annwali mhallas, dawn il-haddiema huma assimilati ma’” dawk li effettivament
hadmu matul dan il-perijodu (sentenza tal-25 ta’ Gunju 2020, Varhoven kasatsionen sad na
Republika Bulgaria u Iccrea Banca SpA, C-762/18 u C-37/19, EU:C:2020:504, punt 60 kif ukoll
il-gurisprudenza ¢citata).

F'dan ir-rigward, il-Qorti tal-Gustizzja kkunsidrat li l-inkapacitd ghax-xoghol minhabba mard
hija, bhala prin¢ipju, imprevedibbli u indipendenti mir-rieda tal-haddiem. Dan huwa
essenzjalment dak li jirrizulta wkoll mill-Konvenzjoni Nru 132 tal-Organizzazzjoni
Internazzjonali tax-Xoghol tal-24 ta’ Gunju 1970 dwar il-leave annwali mhallas, kif irriveduta, li
l-prin¢ipji taghha ghandhom jittiehdu inkunsiderazzjoni, bis-sahha tal-premessa 6
tad-Direttiva 2003/88, ghall-finijiet tal-interpretazzjoni taghha. Fil-fatt, kif jirrizulta
mill-Artikolu 5(4) ta’ din il-konvenzjoni, l-assenzi dovuti ghal marda ghandhom jitgiesu li huma
assenzi mix-xoghol “ghal ragunijiet indipendenti mir-rieda tal-persuna impjegata kkoncernata”, li
ghandhom “jinghaddu fil-perijodu ta’ servizz” (ara, fdan is-sens, is-sentenza tal-
4 ta’ Ottubru 2018, Dicu, C-12/17, EU:C:2018:799, punt 32).

Minn dan isegwi li d-dritt ta’ haddiem ghal-leave annwali mhallas minimu, iggarantit mid-dritt
tal-Unjoni, ma jistax jigi ristrett minhabba li -haddiem ma setax iwettaq l-obbligu ta’ xoghol
tieghu minhabba mard matul il-perijodu ta’ referenza (ara, fdan is-sens, is-sentenza tal-
25 ta’ Gunju 2020, Varhoven kasatsionen sad na Republika Bulgaria u Iccrea Banca SpA,
C-762/18 u C-37/19, EU:C:2020:504, punt 63 kif ukoll il-gurisprudenza c¢¢itata).

Ghalhekk, il-Qorti tal-Gustizzja ddecidiet li 1-kisba tar-remunerazzjoni normali matul il-perijodu
ta’ leave annwali mhallas hija intiza sabiex tippermetti lill-haddiem jiehu effettivament il-granet ta’
leave li ghalihom huwa ghandu dritt. Issa, meta r-remunerazzjoni mhallsa abbazi tad-dritt
ghal-leave annwali mhallas previst fl-Artikolu 7(1) tad-Direttiva 2003/88 tkun inqas
mir-remunerazzjoni normali li I-haddiem jir¢ievi matul il-perijodi ta’ xoghol effettiv, hemm
riskju li tali haddiem ikun inkoraggit li ma jihux il-leave annwali mhallas tieghu (sentenza tat-
13 ta’ Dicembru 2018, Hein, C-385/17, EU:C:2018:1018, punt 44).

Fdan il-kaz, huwa stabbilit li, bis-sahha tad-dispozizzjonijiet u tal-prattiki nazzjonali applikabbli
ghall-kawza principali, l-ammont tar-remunerazzjoni mhallsa lir-rikorrent fil-kawza principali
matul il-leave annwali mhallas tieghu huwa l-istess bhal dak li huwa r¢ieva matul il-perijodu ta’
referenza. II-Gvern Olandiz ikkonkluda, fl-osservazzjonijiet bil-miktub li huwa ssottometta
lill-Qorti tal-Gustizzja, li r-rikorrent fil-kawza principali kien b’hekk tqgieghed, matul il-perijodu
tal-leave annwali, f'sitwazzjoni ekonomika komparabbli ma’ dik li kien fiha matul il-perijodu ta’
referenza.

Certament, ma huwiex ikkontestat li, matul il-perijodu ta’ leave annwali, ir-rikorrent fil-kawza
principali bbenefika minn kundizzjonijiet ekonomici komparabbli ma’ dawk li huma applikabbli
matul il-perijodi ta’ xoghol tieghu, fis-sens tal-gurisprudenza mfakkra fil-punt 27 ta’ din
is-sentenza.

Madankollu, ghandu jigi kkonstatat, fl-ewwel lok, li legizlazzjoni jew prassi nazzjonali li permezz
taghha l-ammont tar-remunerazzjoni li jir¢ievi haddiem matul il-leave annwali mhallas tieghu
jkun l-istess bhal dak li huwa thallas matul il-perijodu ta’ referenza, minghajr ma jittiehed
inkunsiderazzjoni l-fatt li l-ammont ta’ din ir-remunerazzjoni tnaqqas minhabba sitwazzjoni ta’
inkapacita ghax-xoghol minhabba mard, iwasslu, essenzjalment, sabiex id-dritt ghal-leave
annwali mhallas moghti mid-Direttiva 2003/88 jigi ssuggettat ghall-obbligu li dan il-haddiem
ikun hadem full-time matul dan il-perijodu.

Fit-tieni lok, kif enfasizza 1-Avukat Generali fil-punt 31 tal-konkluzjonijiet tieghu, il-fatt li
haddiem li jezercita d-dritt tieghu ghal-leave annwali mhallas jir¢ievi remunerazzjoni ikbar jew
imnaqqsa skont jekk huwiex f'sitwazzjoni ta’ inkapacita ghax-xoghol meta jezercita dan id-dritt
jaghmel il-valur tal-imsemmi dritt dipendenti fuq id-data li fiha dan jigi ezercitat.

Fit-tielet lok, ghalkemm, kif jirrileva 1-Gvern Olandiz, ir-rikorrent fil-kawza prin¢ipali, matul
il-leave annwali mhallas tieghu, ir¢ieva remunerazzjoni li l-ammont taghha jikkorrispondi ghal
dak li thallas matul il-perijodu ta’ referenza, xorta jibqa’ I-fatt li din ir-remunerazzjoni hija inqas
minn dik li kien jir¢ievi kieku ma kienx f’sitwazzjoni ta’ inkapac¢ita ghax-xoghol minhabba mard
matul dan il-perijodu.

Issa, kif jirrizulta mill-gurisprudenza mfakkra fil-punti 25 u 30 ta’ din is-sentenza, peress li
l-inkapac¢ita ghax-xoghol minhabba mard hija, bhala principju, imprevedibbli u indipendenti
mir-rieda tal-haddiem ikkoncernat, hemm lok, fir-rigward tad-dritt ghal-leave annwali mhallas, li
jitgies li I-haddiema li waqfu mix-xoghol minhabba leave tal-mard matul il-perijodu ta’ referenza

huma assimilati ma’ dawk li effettivament hadmu matul dan il-perijodu. Ghaldagstant, id-drittijiet
ghal-leave annwali mhallas ghandhom, fkaz bhal dan, bhala principju jigu ddeterminati skont
perijodi ta’ xoghol fil-fatt imwettqa skont il-kuntratt ta’ xoghol, minghajr ma jittiehed
inkunsiderazzjoni l-fatt li -ammont ta’ din ir-remunerazzjoni tnaqqas minhabba sitwazzjoni ta’
inkapacita ghax-xoghol minhabba mard.

Barra minn hekk, fid-dawl tal-iskop tal-leave annwali mhallas, kif imfakkar fil-punt 25 ta’ din
is-sentenza, il-fatt li 1-kawza tal-inkapacita ghax-xoghol tkompli matul il-perijodu tal-imsemmi
leave annwali mhallas tal-haddiem ma jistax ikollu effett fuq id-dritt ta” dan tal-ahhar li jircievi
remunerazzjoni minghajr tnaqqis matul dan il-leave.

Fid-dawl tal-kunsiderazzjonijiet precedenti, ir-risposta li ghandha tinghata ghad-domandi
maghmula hija li l-Artikolu 7(1) tad-Direttiva 2003/88 ghandu jigi interpretat fis-sens li
jipprekludi dispozizzjonijiet u prattiki nazzjonali li bis-sahha taghhom, meta haddiem
f'sitwazzjoni ta’ inkapacita ghax-xoghol minhabba mard jezercita d-dritt tieghu ghal-leave annwali
mhallas, it-tnaqqis, wara l-inkapacita ghax-xoghol, tal-ammont tar-remunerazzjoni li huwa r¢ieva
matul il-perijodu ta’ referenza, jittiehed inkunsiderazzjoni sabiex jigi ddeterminat l-ammont ta’
remunerazzjoni li ser jithallas ghal-leave annwali mhallas tieghu.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mgajma quddiem il-qorti tar-rinviju, hija dik il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija
partijiet, ma jistghux jithallsu lura.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

L-Artikolu 7(1) tad-Direttiva 2003/88/KE tal-Parlament Ewropew u tal-Kunsill tal-
4 ta’ Novembru 2003 li tikkoncerna certi aspetti tal-organizzazzjoni tal-hin tax-xoghol
ghandu jigi interpretat fis-sens li jipprekludi dispozizzjonijiet u prattiki nazzjonali li
bis-sahha taghhom, meta haddiem f’sitwazzjoni ta’ inkapacita ghax-xoghol minhabba mard
jezercita d-dritt tieghu ghal-leave annwali mhallas, it-tnaqqis, wara l-inkapacita
ghax-xoghol, tal-ammont tar-remunerazzjoni li huwa r¢ieva matul il-perijodu ta’ xoghol
precedenti ghal dak li matulu l-leave annwali mhallas intalab, jittiehed inkunsiderazzjoni
sabiex jigi ddeterminat l-ammont ta’ remunerazzjoni li ser jithallas ghal-leave annwali
mbhallas tieghu.

Firem

